
Тӗкӗр
Верӑна

Эп кӗнӗ чух тӑраттӑн эсӗ 
Тӑр шыв пек тӗкӗр умӗнче.
Эп сан куҫусене тӗл пултӑм 
Малтан ҫав тӗкӗр хумӗнче.

Таса та ирӗклӗ чиперлӗх,
Илемлӗ, ырӑ ӑраокал!..
Хуҫасене ыр каҫ сунма та 
Ун чух ҫитмерӗ ман вӑй-хал.

Халь тӗкӗрсем ҫине пӑхсассӑн 
Тем курӑнать пек ман тӗле. 
Мӗскер-ши вӑл? Анчах пӗр мар-и: 
Е пулӗ хурлӑх, е телей!





В. Пыркина

Кӗр енне ҫулсем тап-такӑр, 
Янкӑр уяртан-тӑр-и,
Юриех ҫуран утатпӑр, 
Калаҫма тесе - юри.

Вунӑ ҫул пӗрле вӗреннӗ, 
Ларнӑ иккӗн юнашар, 
Халӗ, уйрӑлма тивсен ак, 
Пӗр сӑмах та путлӗ мар.

Шӳт тума ӑстаччӗ шав эс, 
Халь - пуплетӗн ерипе... 
Молотилка кӗрӗ-шавӗ - 
Пӑрҫасем ташланӑ пек.

Инҫетре хуллен пуҫларӗҫ: 
«Вӗлле хурчӗ, ылтӑн хурт...» 
Пур ҫӗрте те хаклӑ мар-и 
Хамӑр ен те хамӑр ҫурт.



Грузовик иртсе ҫухалчӗ - 
Тутӑр сулчӗҫӗ хӗрсем... 
Яланах аора пулсанччӗ 
Ҫакӑ кӗмӗл эрӗмсем.

Хурсене пӗрле пухасшӑн 
Ачапча йӑслать, куран.
Тек чупаймӑпӑр, юлташӑм, 
Хӑмӑл ҫийӗн ҫаруран.

Сукмаксем халь уйрӑлаҫҫӗ: 
Иӑлтӑр кӳлӗ хӗррине 
Шӑвӑнса вӗсем тухаҫҫӗ, 
Улӑхаҫҫӗ ту ҫине...

Кӗр енне ҫулсем тап-такӑр, 
Ҫат выртать машин йӗрри. 
Юлашки тесе утатпӑр 
Юриех ҫуран, юри.

1953



* * *

Эс - пӑлханнӑ пекрех курӑнасшӑн, 
Сив сӑнра вара - нимӗн те ҫук.
Ыр сунам пек тӑван, - амантасшӑн! 
Тем чухлать, тем виҫет сан куду.

Чӗрӳне тӑнламастӑн эс халё,
Йӑлт картатӑн эс сивӗ ёспа.
Сивӗ куҫ - пасарта пулӑшкалӗ, 
Туслӑха - тупаймастӑн унпа.

1953





«Еля сукмакӗ»
Йӑмӑкӑма

Шур юр ҫинче сенкер кӑвакӑн 
Выртаҫҫӗ чӗлтӗрти йӗрсем.
Ҫав йӗрсене «Еля сукмакӗ»
Тесе калаҫҫӗ кӳршӗсем.

Эс тӑхӑр ҫул шкула чупатӑн 
Ҫул кӗскетсе пахча урлах.
Ҫулсеренех ҫемҫе кӑҫатӑ 
Йӗр хӑварать тарӑнтарах.

Анчах та эсӗ асӑрхан-ши:
Сан йӗрӳпв каҫсеренех 
Такамӑн йӗрӗ ҫыхӑнасшӑн, - 
Ҫывӑхарать, пырать патнех...

Кунсем пулаҫҫӗ ҫил-тӑманлӑ,
Ҫухалӗ пахчари сукмак:
Вӑл тӑвӑр - иккӗн алла-аллӑн 
Ҫил витӗр юнашар утма.

1954





Юмах

Йӗпе хирте ҫӳретӗп 
Эп хур кӗтӗвӗпе.
Каҫпа яла кӗретӗп 
Йӑмралӑх айӗпе.

Пӳрте ҫуса тасатнӑ, 
Мачча-урай ҫап-ҫут. 
Кӑмакана шуратнӑ 
Ик си шӑлса ик хут.

Анне тӳшек сарать те, 
Выртатӑп сак ҫине.

Ыйха кайса тӑнлатӑп 
Вут-хӗм вӗркенине.

Вӗт ҫулӑмӑн кӗрлевӗ... 
Турат ҫатӑртатать... 
Хурсем шуйлашнӑ евӗр 
Ҫак сасӑ гуйӑнать.



Пӗлетӗп - вут тивет те 
Хуранӑн хӑрӑмне, 
Хӗмсем ҫунаҫҫӗ - вӗттӗн 
Хыпса, ҫине-ҫине...

Хӗрсем каяҫҫӗ тейӗн 
Каҫ кӳлӗм ҫырлана...

Никам та ҫук - пӗлетӗп, 
Пӗртен-пӗр эс кӑна.

Хуралнӑ хӑмӑл тӑрӑх 
Утан ман тӗлӗкре. 
Хурсен мӗлкийӗ вӑрӑм 
Куҫа-куҫа ҫӳрет.

Утан эс курӑк витӗр - 
Ик аллупа сирсе.
Утан - ман тӗлӗк витӗр 
Ман асӑма кӗрсе.

1956



Парне
(И. С. пирки шухӑшласа)

Юратӑва куҫпа курас килет, - 
Этемлӗх тупнӑ пӗр аван меслет:

Туса - парне параҫҫӗ кӑмӑлтан, 
Чи вашават йӑла ку авалтан.

Анчах эс савнӑ ҫын сана сутсан, 
Вӑл сан юратӑвна вараласан -

Сӑна эс: ун кашни япалиех,
Куҫа курнан кашни вак-тӗвекех

Йӗрӗнтерет сана хӑй тӗсӗпе - 
Киремете пӑрахнӑ пӑхӑр пек!

1949-1955

Чӗрӗ тӗвӗ
Поэма

Упа пек мӗкӗрсе ямалӑх 
чӗре тени кӳтсе ҫитсен 
сӗтел урисене чӑрмалӑн 
пушмакӑн пуҫӗпе ирччен.
Вӑй пӗтӗ те - йӑваш та сапёр, 
Йӗркеллӗ пулӑн ирхине.
Кашни сӑмах хура шӑна пек 
ӳтри кашни тар шӑтӑкне 
ҫӳҫентермешкӗн пуҫласассӑн - 
нимех те мар. Нимех те мар.
Мӗн пур ӳт-пӳ сурать пулсассӑн - 
ыратнине кӑшт чакарма 
ӳт-пӳ калӑпӑшне чакар эс.
Пуҫна аллусемпе хӗстер.
Шӑлна ҫырт. Чӑмӑртан та - лар эс.

Саватӑн канлӗхе? Чипер!
Вӑл тирӗкри шӳрпе пек - канлӗх,



тӑкмасӑр утас твн пулсан, 
утту - кӑштӑртатса пымалӑх 
асӑрхануллӑ пултӑр сан.
Е ӳт-пӗвӳ тачка та лӗнчӗр, 
ҫемҫе те сӗлпӗр пулмалла, - 
ҫӗре ватса чулсем чӗтреччӗр 
ун айӗнче - ку ӳт, паллах, 
чӗвен тӑмасть вӑл. Карӑнмаҫҫӗ 
шӑнӑрӗсем. Вӗри хӗмсем 
ӳтре чӗлтӗртетсе хыпмаҫҫӗ. 
Симметри саккунне сиссе 
хӑех тепӗр енне куҫать вӑл - 
шӗвек ӳт-пӳ. Куҫать - юлхав. 
Хӑй те сисмесӗрех упрать вӑл 
турилккери лӑпкӑлӑха.

Ху канлӗхне ҫапла тирпейлӗн 
упраканскер! Утту пӗртте 
ан улшӑнтӑр, ялан илемлӗ, 
этем утти пек тӳрӗ те 
сулмаклӑ пултӑр, ан чӗтретӗр 
тесен - эс тух ҫынсем патне,



пӗлтер - ӑшра мӗн кӳтнине те 
ӳте туртса ыратнине 
мӗн пур саспа!

Анчах ҫынсем 
алла - ал пама мар тытаҫҫӗ, 
сан аллуна каллех вӗсем 
ал Таллине тытса пӑхма ҫеҫ 
пырса хыпашлӗҫӗ тесен - 
ан тух!..

Килӗсенче тирпейлӗн 
сан ал таппи шӑпланасса 
кӗтекенсем - сӑпайлӑн, меллӗн 
шур перчеткисене хывса 
ан пусчӑр сан енне пӗр утӑм, 
ан ҫулӑхчӑр тесен - ялан 
сан хӑвӑн ирӗклё те ҫутӑ, 
илемлӗ, ҫӳллӗ пулмалла!

Такам каланӑ: пурнӑҫ - тӗлӗк... 
Ҫук! Эп - ун чӗрӗ ҫутинче! 
Шӗлепке мар, хӑлхаллӑ ҫӗлӗк 
пасартӑр манӑн пуҫ ҫинче -



кашни утӑмранах тирпейлӗн 
хывас пулсассӑн та ӑна - 
эп йӑнӑшмӑп: чӑн-чӑн чӗреллӗ 
чӑн-чӑн ҫынна, гражданина 
чыслатӑп - ят-шывне пӗлмесӗр!

Енчен те эпӗр йӑнӑшсан - 
хӑш чух хисепӗмӗр чӗресӗр 
мӗлкесене тивес пулсан - 
Руҫ талккишпе - сенкер те хулӑн 
юр айӗнче - вӗриленсе - 
тапаҫҫӗ - итлӗр! - ыратуллӑн 
пирче пуҫланӑ чӗресем.

Ҫапла, куллӑрсене пытарӑр: 
эсир илтместӗр вӗсене. 
Смоленск тӑпри шӑпса хӑварнӑ 
салтак чӗри сас панине 
вун виҫӗ ҫул тӑнлатӑп эпӗ. 
Енчен эп шӑпланас пулсан - 
вӑл ҫиллӗн тапнине илтетӗп. 
Канать вӑл - ман чӗре тапсан.



Тӗнче Пуррин ҫути эс - маншӑн. 
Куҫа ҫак ҫутӑ шартнӑ чух, 
кун-ҫулӑмра калас сӑмахшӑн 
санран кирли эп тупас ҫук.

Сан йышунта пӑшӑлтататӑп 
ҫакна эп хурлӑ ӑшӑмра.
Пӗр саншӑн ҫеҫ айван курнатӑп 
кичем, талпас калаҫура, 
ӗҫме сӗнсен «тавсси» теетӗп 
ҫак йыш пӗлмен-курманнине... 
Шавра эп - шӑплӑха итлетӗп, 
«Кама калам чун хурлӑхне?..» 
Анчах - итлер-и халь ак манӑн 
кӳрше - ҫак вӑрӑм йӗкӗте, - 
кирек мӗнле сӑмахӗ те 
хӑть камшӑн та ҫемҫе те лайӑх, 
юравлӑ тухтӑрччӗ тесе, 
тутисене ялан сӑпайлӑн 
ачаш ача пек йӗпетсе, 
хӑй те туймасӑр пур эртелшӗн 
пӗччен тертленекен этем - 
вӑл - кайӑксем пек алӑсемшӗн 
ӗҫме сӗнет. Ӗҫер-и, тен?



Анчах - ун пек алеем курман эп. 
Хӗл варринче ӗне кӳлсе, 
тӗл-тӗл кӗренленсе хуралнӑ, 
кӳтсе тӑртаннӑ алӑсем 
пӗрре те кайӑксем пек марччӗ.

Ҫил - витеретчӗ шӑм-шака. 
Хул-ҫурӑм сурнинчен чухлатчӗҫ 
хӗрарӑмсем ҫанталӑка.
Пӗр авӑртан пӑтавккана та 
ҫав ҫул тулатчӗҫ улмасем.
Шӑн ҫӗр ҫыпӑҫнипе ытла та 
шултӑраланнӑччӗ вӗсем. 
Каҫарӑр та - унта курсаттӑм 
ҫара алӑсене, хура 
Алӑсене ҫеҫ!..

Эй, хӑватӑм, 
шалти сӑваплӑ ӑнкӑрав, 
чун илтӗвӗ! - упра чӗр халлӗн 
тӑван асапӑн сассине!
Мӗнле сӑмах пусарӗ халӗ 
асри салху оӑмахсене?



Ару ахлатнӑ пек, тапранчӗ 
анне юрри ман асӑмра, - 
ҫӗкленчӗ... Ӳкрӗ те аманчӗ 
Садра... Чунра... Кунти йышра. 
Каларӗ тейӗн: ӑшӑнаймӗҫ 
шӑнса пӑрланнӑ кайӑксем...
Асра та халь ҫамрӑкланаймӗҫ 
тӑван хӗр-арлӑх сӑнӗсем.
Чун калӑпӑшӗ пек упранӗ 
ҫак юрӑ, шӑппӑн ыратса, 
ӑна тӑнпанӑ май, сӑнланӗ 
асри куҫ курӑмне шартса, 
выҫ ял... Выҫ кӗр... Асри, -

мӗн пурӗ, - 
ялан - выҫ сӑн пек хураскер.
Вил тӗслӗ - Ҫеҫпӗлӗн «шыв-юрӗ», 
ун кайӑкне пытарнӑскер...

Тӗнче Пуррин ҫути эс - маншӑн...

Ашра анчах ҫакна калам.
Кунта эп - урӑхла сӑмахшӑн.



Ан тив, эп сирёнпе пулам 
яка хут укҫасем тултарнӑ 
йӑп-йӑпӑркка кӗсье тӗпне 
ирӗксӗртен пырса ҫакланнӑ 
тусанлӑ пӑхӑр вырӑнне, - 
мӗн пур саспа янрасчӗ унӑн - 
нимпе те ҫапӑнмалӑх ҫук.

Салху ирпе лӑс ҫумӑр ҫунӑн, 
контрабассем сӗрленӗ чух - 
ан тив, пулам эп чӗмсӗр ҫекӗл, 
тум-тир ҫеклийӗ вырӑнне, - 
плащпа кашне те явлӑк ҫех-и - 
пулать ҫакмашкӑн ун ҫине 
плащран кӑшт йывӑр япала та. 
Ӗшенмӗ аллӑм - йывӑра 
ҫакмаҫҫӗ алӑран нихҫан та.

Ача чухне эп Атӑлра 
ула кушак ҫури курсаччӗ.
Тем ҫакнӑччӗ ун мӑйӗнчен. 
Тинкертӗм - чул хура курнатчӗ...



Питех сухая та тёксёмлетнё, 
ҫапах та камшӑн та пулсан 
пулас килет алла вёрентнё 
упа ҫури пек хушёран.
Эп хам вӑя шанми пулсассӑн, 
вӗчӗхӳ ҫеҫ юн таппинче 
хӗрхӳн йӳҫмешкӗн пуҫласассӑн, 
ӳт-тир сисмелӗх пит ҫинче 
вӗри куҫсен мускулӗсем 
йывӑрланса туртӑннине те 
туймалӑхах пулса ҫитсен - 
епле пулин те, кам патне те 
пулин - каҫпа е ирхине - 
сӑлтавсӑр-мӗнсӗрех кӗресчӗ, 
вӗри вителӗкӳ ҫине 
ҫил шӑнтнӑ пуҫӑмпа ӳкесчӗ. 
Сан аллусен вӗрилӗхне 
туясчӗ ҫеҫ... Вара - ҫитет те: 
каллех пӗлетӗп - эс шанан.
Эс маншӑн Атӑл та, анне те, 
ҫӗр-шыв пек кирлӗ эс мана.

1954-1956, Мускав





Чикӗ
н.ч.

Эп пушӑлӑхра ҫеҫ кӑшкӑратӑп. 
Пушӑлӑхӑн вӗҫӗ пур пулсан 
пултӑрччӗ вӑл пысӑк-пысӑк кантӑк 
е стена, тен... Пултӑрччӗ вӑл сан 
пӳрт-ҫурту... Ҫав пушӑлӑхӑн вӗҫӗ, 
хӳтӗлӗх пуҫламӑшӗ... Ман сас - 
эп хама вырнаҫаймасӑр, кӗҫӗр 
йывӑррӑн, хам чунӑма татса 
кӑшкӑрни - ниҫта та сӑрхӑнмасӑр, 
сывлӑшӑн пин-пин хӗмӗсемпе 
пӗрлешмесӗр, ман вӗрилӗхпе 
ман ыратӑва сапаламасӑр - 
сас хумӗсенче-хӗмӗсенче 
ман асапӑма илсе ҫитертӗр 
сан улах пӳртне. Вӑл чӳречен 
куҫӗ тӑрӑх шӑвӑнса чӗтретӗр, 
эсӗ ҫак сасса ху сассупа 
хупличчен - йӗри-тавра кӗрлетӗр 
ман юнра ҫӗкленнӗ хӑватпа!..



Пурнӑҫ - пӗтрӗ. Юлчӗ - кӑшкӑру ҫеҫ. 
Этем ӑсӗн вӗҫӗ пур пулсан - 
ухмаха ерме пуҫтарӑнуҫӑн 
ҫын пӗрех ҫын евӗр курӑнсан - 
пулмаллах ҫак пушӑлӑхӑн вӗҫӗ, 
кӑшкӑрун та вӗҫӗ пулмалла!
Тен, эп халь каланине итлеҫҫӗ 
тӑванла чунсем - пуласлӑхран!.. 
Пулӑп - пушӑлӑх пӗтсе хаваллӑ 
пурӑнӑҫ пуҫланнӑ чикӗре, 
манӑн кӑшкӑру пӗтсен вӑй-халӗ 
юлтӑр сӑвӑри вӗрилӗхре!..

1956







Пуҫламӑшӗ
Поэма

Туятӑп эп: ман пит ҫинче 
вӗри те сарлака куҫсем 
йывӑрланса та юнӑхса 
ҫывӑхараххӑн туртӑнаҫҫӗ. 
Вӗсем сана йӑлтах-йӑлтах: 
урусене, аллусене, 
куҫусене, - хӗвел хӗртсе 
ҫӳхен ҫемҫетнӗ ҫӗмӗрт пек 
чӗлтӗртетсе, тӗксӗмленсе 
ялтӑракан куҫусене - 
сана, сана, йӑлтах, йӑлтах 
курасшӑн пӗр пулса, пӗрле, 
пӗрпе пӗр сулӑмлӑ пуласшӑн 
ҫывӑхараххӑн туртӑнса.

Ҫапла куҫ сарӑлать, ҫапла 
куҫ уҫӑлать, ҫапла тӗнче - 
тӑват енне ҫиҫен тӗнче - 
сарлакаланнӑ май куҫҫем



йывӑрланса та юнӑхса 
курма пуҫлаҫҫӗ - тӗнчене.

Куратӑп эп: пӑт-пат тӗссем 
пӗрре те сапаланчӑк мар, - 
вӗсем те йывӑррӑн куҫаҫҫӗ - 
йӗр хӑварса, тарӑнлатса, 
мана хӑйсен ҫулне-йӗрне 
куҫ кӗретех кӑтартнӑ пек. 
Ҫапла вӗсем те куҫнӑ май 
кӗреҫҫӗ сулӑма, вӗсем те 
кӗресшӗн пӗр вӗри тӗсе, 
кӑварлашса-амалашса 
хыпа-хыпа ялтӑракан 
пӗр тӗс пулса ҫавӑрӑнасшӑн.

Ҫапла ӗне тирне сӳсен, 
ҫав тир ҫинче, тӳнтер енче 
ялтраҫҫӗ канӑҫсӑр тӗссем, 
ҫиҫсе, сӳнсе, куҫа-куҫа...

Ҫапла шоссе таврашӗнчи 
ҫул хӗрринчи кашни чулах



выртать управлӑн та тирпейлӗн - 
такам алли ҫинче выртса 
киленнё пек. Анчах халь-халь 
такам ӑна вырӑнӗнчен 
тапратасран хӑранӑ пек.
Каҫ ҫутинче лаҫ хыҫӗнче, 
типсе хуралнӑ вӗлтӗренлӗ 
картишӗнче картан-картан 
тирпейлӗн, шӑппӑн выртакан 
шур кӗленче катӑкӗсем - 
таҫта ҫула кайма тухса 
канмашкӑн чарӑннӑ пек... Тапӑр 
халь-халь ҫула тухас пекех...

Пёр тёс те ҫук - лӑплантарса, 
эп ӑнланса-пӑхса канмалӑх, 
халь ман пӗр ҫавӑнпа кӑна 
курас килет мӗн те пулин, - 
ӑнланмалли, хам тунӑ евӗр, 
ман пулнӑ пек - ӑнламалли.
Эп ҫавӑнпа кӑна курасшӑн 
сана, сана - йӑлтах, йӑлтах, - 
хама хам ҫухатса, манса



курасшӑн сан куҫусене - 
вӗҫ-хӗрсӗр пысӑк пулнӑ евӗр 
туйӑнакан куҫусене...
Пӗр вӗсенче ҫеҫ маншӑн халь 
ялтраҫҫӗ эп ӑнланмапли 
чӗлтӗртетсе ҫунан тӗссем, 
мана вӗсем асилтереҫҫӗ 
эп ывӑнсан, куҫа хупса, 
таҫта хамрах, хам витӗрех, 
манрах ҫӗкленнӗ тӗссене 
хам ӑнланса тинкернине...
Эп сан куҫусенче кӑна 
упрайӑп вӗсене, - унта ҫеҫ 
вӗсем пӗлтерӗҫ пурнӑҫа...

Туятӑп эпӗ - аллӑмсем 
ак туртӑнса йывӑрланаҫҫӗ, 
ҫак туртӑну, ҫак ырату 
куҫса пырать мӗн пур ӳте, 
кӑшт ҫурӑм шӑнӑрнв пушат ҫеҫ, 
кӑшт тайӑн ҫеҫ - сана ыйха 
туртма пуҫлать... Кашни сӗвем 
ыратнипе йывӑрланса



ыраттарать - йӗри-тавра.
Вара йӑлтах, мӗн пур ӳтре, 
манра йӑлтах - пӗр ырату.
Ман сӑввӑмсем те ҫавӑнпа - 
чӗлхесӗр пулнӑ ачана 
ҫапсан, вӑл вӑрӑм та илемсӗр, 
хӗрӳллӗн кӑшкӑрнӑ пек ҫеҫ...

Илтетӗп эпӗ - сасӑсем 
пӗрне-пӗри шыра-шыра 
туртӑннине-кӗрленине. 
Ту-сӑртлӑ ҫӗрӗн, кӑнтӑр ҫӗрӗн 
виҫ ӗмӗр пурӑнан концерчӗ 
йӑлт манӑн пӳлӗме тулса 
ҫавӑрӑнать те силленет, 
йӗрет те ҫапӑнать хӑватлӑн, 
лачкам шӳсе йывӑрланать. 
Анчах ҫак сас та, ҫак кӗрлев те 
хӑй вӑйӗпе ҫеҫ туртӑнса 
хӑй ҫеҫ пурӑннипе ман чухлӗ, 
ман вӑхӑт чухлӗ пурнаймасть... 
Вара пӑшӑлтататӑп эпӗ 
хампа кӑна... Ҫапах, ҫапах та, -



итлес килет ман урӑх сас - 
ӗшеннӗ йытӑ хӑй ятне 
ӳтпе туйса итленё пек.

Пёр ӳт сӗвемӗ тепринчен 
урӑхларах пулнипеле 
чӗре ӳтне ыраттарса 
тивни те - пӗринчен тепри 
урӑхларах. Ман йынӑшу 
манран килет-и?.. Чӗрӗ ӳт 
ыратуран хӑтӑласса 
туртӑнни ҫеҫ ку...

Ман ӳтри, 
манри кашни йынӑшӑва 
илтмелӗх сас-хура тума 
пулӑшакан ҫӑвар ӑшши 
пӗр сивӗнсе, пӗр ӑшӑнса 
ылмашӑнса тӑнипеле 
сассем те тӗрлӗ...

Пӗр пулса, 
пӗр пысӑк вӑй ячӗпеле 
ыратнипе, ҫак сасӑсем 
пӗрле пулса, пӗр сулӑмпа



ҫавӑрӑнса йывӑрланасшӑн. 
Ҫапла эп, - хам сисмесӑрех, - 
ыратуран хӑтӑлма ҫеҫ 
пӗччен пӑшӑлтататӑп... Ман 
сӑмахӑмсем - мӗн те пулин 
илес те туянас тесе - 
тахҫан ӳте ыраттарса 
вӗреннӗ сӑмаха-сасса 
хам тӗллӗн ҫеҫ калани мар...

Пӗчченлӗх тенӗ сӑмаха 
шухӑшласа кӑларнӑ ҫын - 
пӗрремӗш ҫын - вӑл, ман шутпа, 
утрав этемӗ пулмалла...
(Ҫын хушшинчи пӗчченлӗхе 
урӑхларах та калама 
май пулнӑ пуль...) Утрав ҫинче 
сутмаҫҫӗ ним те... Сӑмахсем те 
унта - пӑшӑлтатма анчах...

Утрав пек вӑрманта, каҫпа, 
ват чӑрӑш тӑрринче ларать 
пӗччен пёр карӑш... Таянать



вӑл йывӑҫӑн вулли ҫумне, 
ун кушӑрханӑ урисем 
туратӑн хуйӑрӗ ҫине 
ҫывӑхараххӑн тӗртӗнеҫҫӗ. 
Йывӑрланса ӗнтӗркекен, 
пӗччен, сас-чӳсӗр шӑнакан 
ват йывӑҫӑн сапху сивви 
хуллен шуса витме пуҫлать 
ват карӑшӑн урисене, 
шала - чӗр ӳт, вӑйсӑрланса, 
артаклӑн, хурлӑн тапакан 
вӗри тёле - ҫитет... Вара - 
ват карӑш кӑшкӑрать - хӑй те 
сисмесӗр, - ывӑнса, сапхулпӑн... 
Ку - пӗр йӑх тепӗр ют йӑха 
вилме пами йыхравласа, 
пӗчченлӗхрен - ӑшша, ӑшша - 
ҫӗкленӗве, хӳтленӗве 
вӗрин чӗнсе ӳкӗтлени...

Каллех пуш пӳлӗмӗн сивви 
урасене витет. Хуллен 
ҫӳле вӑл хӑпарать. Часах



шӑнма пуҫлаҫҫӗ алӑсем. 
Вара эп кантӑк умӗпе 
утса ҫӳретӗп каллӗ-маллӗ... 
Илтетӗр-и, - таҫта инҫе 
карлаттарса шатӑртаттарнӑн 
тем кӑшкӑрнӑ пек туйӑнать?

Кая юлса вӑраннипе 
питӳ сан шыҫнӑ пек. Эс лар. 
Пӗрремӗш хут аслатие 
илтсе тӗлӗнекен ача 
тӳпенелле тинкернӗ евӗр - 
сан куҫусем куҫаҫҫӗ, - ҫирӗп, 
ҫине-ҫине... Сасартӑках - 
тем тупнӑ евӗр чарӑнаҫҫӗ...

Мӗн капаса парас сана?
Эп ача чух хур кӗтӳпе 
йӑмралӑх айӗн ялалла 
анни ҫинчен-и?.. Пӳрт-ҫурта 
анне ҫап-ҫут ҫуса тасатнӑ. 
Кӑмакана ик си шӑлса, 
ик хут шӑлса таса шуратнӑ.



Анне хуран ҫакать. Вара 
выртатӑп эпӗ сак ҫине.
Турат ҫунса шатӑртатни 
хурсем шуйлашнӑн туйӑнать...
Эп ыйӑха путса шутлатӑп: 
халь вут тивет вӗт-вӗт хыпса 
хуранӑн хӑрӑмне... Вара 
шӑваҫҫӗ вӗтӗ те хитре 
хӗмсем, - каҫ кӳлӗм ҫырлана 
пӗр ушкӑн каякан хӗрсем пек...

Тин калаҫма вӗреннӗ пек - 
тасаччӗ манӑн сӑмахсем... 
Нумайччӗ-и вӗсем, сахал-и - 
пурӗ пӗрехчӗ маншӑн. Эп 
утма вӗренекен ача 
пӗр хӑй ҫеҫ пулнӑ пек - пӗчченччӗ.

Эп ҫак пӗчченлӗхе пӗлетӗп: 
пӗр вырӑнта анчах тӑрсан 
вӑл ытларах сисӗннипе 
куҫас килет, - шӑв-шав туса 
мӗне пулин те - сӗртӗнсе 
пӑхас килет, - ҫывӑхалла...



Сана витмерӗҫ сӑмахсем, 
вӗсем - ыттисенни пекехчӗ...
Пур хускану та, аллӑмсем 
ыратнипе ҫеҫ туртӑнни те - 
ним те ӑнлантарса лама 
пултараймарӗҫ пур пӗрех...

Ак халь - ҫак пӳлӗмре ик ҫын. 
Епле санпа халь калаҫас, 
епле сана халь пӗлтерес 
эп пӳлӗмре каҫпа пӗччен 
вӑранасран хӑранине? 
Япаласем ҫине пӑхса 
вӗсем куҫманнинчен, вӗсем 
ялаласем ҫеҫ пулнинчен 
хӑранине?.. Камсем вӗсем - 
ҫав антитезис, тезис тенӗ 
сӑмахсене шухӑшласа 
кӑларнӑ этемсем?.. Халь пӗтрӗҫ 
сӑмахӑмсем те... Мантӑм эп 
мана ҫын хушшинче вӗрентнӗ 
хусканӑвӑмсене йӑлтах...



Сенкер те тӗксӗм - пӳлӗмре... 
Таҫта инҫе темскер кӗрленӗн - 
тем пусарса-пусса пырса, 
ӳссе кӗрленӗн туйӑнать.
Халь тӗксӗм пӳлӗм варринче - 
ик ҫын - пӗччен. Ик ҫын пӗрле - 
халь пӗр мӗлке, пӗччен мӗлке пек. 
Сас ҫук, пӗр ҫак мӗлке ҫеҫ тӗрлӗ 
капӑпланса улшӑнни ҫеҫ - 
ӳссе, чакса та сарӑлса 
ылмашӑнни ҫеҫ курӑнать...

Тен, ҫакӑ ҫеҫ - мӗн пур ӳт-пӳ 
хӑватлӑн ыратса, мӗн пур 
хусканусем пӗрле пулса 
тем пӗлтересшӗн туртӑнни, - 
тен, ҫакӑ ҫеҫ ҫӗнме пултарӗ - 
ӳт ӑшшипе, сивӗнесрен 
шикленнипе туртӑнакан 
ӳт ӑшшипе, йывӑрланса 
туртӑнакан ӳт ӑшшипе?..

Ик ҫын пӗрле - пӗччен мӗлке пек, 
таҫта инҫе кайма тухса,



ҫул-йӗр вӗҫне ҫитессине 
шухӑшлама манса, аташнӑ 
мӗлке пек... Тӗксӗм ҫутӑра 
пӗр хулӑн мӑй ҫеҫ палӑрать - 
хӑватлӑн туртӑнса, хӑй пек 
вӗрин туртӑнакан ӳте 
тӗл пулаймасӑр, йывӑрланнӑ 
тӑнлав ҫеҫ палӑрать кӑштах...

Чӗр вӑй таппи, тулли-тулли, 
таса-таса ҫӗкленнӗ май 
хӑй куҫӑвӗн сулӑмӗпе 
хӑйне хӑй тасатса, хӑйне 
тарӑнлатса, ирӗклетсе 
хӑйне хӑй лӑпкӑ тӗс парать.

Йӗпеннӗ астра чӳхенсе, 
куҫа туртса, илентерсе 
пӗр туйӑм хӑварать ӑшра - 
ӳтре тем ӑшӑнса, хуллен 
ывӑнтарса пӗр-ик сӑмах 
калас килтернӗн туйӑнать...



Ҫапла эс - лӑпкӑ чух... Анчах 
калаҫнӑ чух та утнӑ чух 
эп сан вӑйна, ун тупсӑмне, 
тен, ытларах ӑнланаятӑп - 
сан вӑй таппи ҫӗкленнине, 
вӑл туртӑнса, ирӗкпенсе 
илемлӗн куҫнине ун чух 
хам курнӑ евӗр туйӑнать...

Ун чух кашни хусканӑву - 
пӗр-пӗринпе килӗштерсе 
сулмаклӑланнӑ пек. Пӗр вӑй 
тепӗрине куҫҫа, хӑватлӑн, 
пӗр пӗтӗм ирӗк вӑй пулса 
лӑпланайман пек... Сан утту 
йывӑрланса пырса, пӗрмай 
сулӑмланса, таҫта инҫе 
тӗл пур пек туртӑнса ҫав вӑйӑн 
ҫӗкленӗвне кӑтартнӑ пек...

Кайран, аса илсен, мана 
ҫак талпӑну та туртӑну - 
ялтравлӑ тӗксӗм кӗленчен



леш енӗпе тӗм хӗрлӗ ярӑм 
куҫса чӳхеннӗн туйӑнать...

Сан вӑй таппи вӑл - хӑвӑнта, 
таса илем ирӗклетсе 
ҫӗкленипе,санри ҫак вӑй 
тӗнче пӗр вӗҫсӗр хусканса 
ҫаврӑнакан хӑватӗнчен 
ирӗклӗрех пек туйӑнать.

Кашни хусканӑву, кашни 
ҫӗкленӗвӳ - эс такампа 
кӗрешнӗ пек, эс такамран 
уйӑрӑласшӑн пек, никам 
хальччен курман хусканусем 
хальччен курман ирӗклӗхпе 
халь-халь пӗр илеме кӗрсе, 
куҫ умӗнче курӑнас пек...

Ҫапла эс, ху сисмесӗрех, 
утса-куҫса ҫӳренӗ май, 
калаҫнӑ чух та, кулнӑ чух та - 
ху хӑватушӑн, ху вӑюшӑн



шав кӗрешетӗн - чӗр тӗнчен 
туртӑнӑвне те йӗркине 
ҫӗнсе, ху илемне те хӑвӑн 
вӑйна таса упранӑ май, 
тата ирӗклӗрех, тата 
илемлӗрех куҫасшӑн пек...

Тӗнче тулли тулса, унти 
мӗнпур ҫутта пӗрлештерсе 
вӗҫӗ-хӗррисӗр куҫакан 
хӑват та - нихӑҫан сана 
канма памасть, - сан куҫусем 
пӗр-пӗр ахаль калаҫура та 
ялтраҫҫӗ, йывӑр туртӑнса. 
Пуҫа таяссисем, алпа 
сулса саламласси те саншӑн - 
эс тем ҫинчен шухӑшласа, 
илтми-курми пулса, сисмесӗр 
ятне туса илни кӑна...

Аҫта эс халь? Кам ҫуртӗнче 
куҫса ҫӳретӗн эсӗ халӗ?
Ҫук, эс - эп пӗлнӗ, эп юратнӑ



хӗрарӑм мар... Вӑл, ҫав хӗрарӑм, 
ман ҫуртӑмра пурӑннӑскер - 
йӑлт урӑхчӗ... Вӑл пӗчӗк сфинкс пек 
ҫывратчӗ аллӑм ҫийӗнче.
Ирпе сенкеррӗн курнакан 
ик хупӑ куҫӑн путӑкне 
салхун сӑнаттӑм эпӗ: кам эс, 
санра-и ман шӑпам тени?..

Кашни хусканӑвӗ, ялан 
ун - тем тытса тем чарнӑ пекчӗ. 
Вӗҫне ҫитмен пек, туртӑнма, 
ирӗкленме хӑранӑ пекчӗ.
Кӗпе ҫанни таврашӗсем, 
ал ҫумалли савӑт-сапа та, 
пӳлӗмсенчи япаласем - 
пурте йӑлтах - ун уттине те, 
кашни хусканӑвне те, - йӑлт 
япаласемшӗн, пӳлӗмсемшӗн 
виҫевлӗ тунӑ тахҫанах, - 
юраттарса, картне лартса, 
япаласен ушкӑнӗнче 
пурӑнмалла туса...



Аҫта-ши
эс халь, - епле-ши хӳтлӗхӳ? 
Епле-ши сан ирӳ-каҫу, 
ман сфинксӑм?.. Эс кайсан кӑна-и 
эп тупрӑм санӑн тупсӑмна?..

Ҫапла, юлташлӑх тенине 
вӗсем ӳтпе кӑна туяҫҫӗ.
Пӗрин ӳт-пӗвӗ тапринв 
лексе пырсан ҫеҫ - ҫул ҫине 
тухма хӑяҫҫӗ. Ҫул пирки 
шухӑшласси те малалла 
туртӑнасси-и, - ҫук, ку мар - 
пӗр ӳт тени тепӗрине 
лексе пыни ҫеҫ. Тачӑрах 
лексе пыни ҫеҫ, - кӗрлесе, 
вӗт курӑк вӗҫтерсе килсе 
хӑватлӑ ҫил сӗртӗнесрен 
хӑрани ҫеҫ„.

(Камсем ӑна - 
ҫиле - ҫак вӗҫсӗр тӗнчере 
чи пӗчченни тесе шутлаҫҫӗ? - 
Хӑватлӑ ҫилӗн юхӑмне



лексе хуралнӑ курӑксен 
вӗт ҫулҫисем куҫаҫҫӗ те - 
вӗсем темскер пӗлтернӗн, эп 
к ӗ р л е в ҫуралнине илтетӗп).

...Ку - ун чух марччӗ. Эп ун чух 
пӗлместӗм ҫак йывӑрлӑха. 
Тӳлек шыва тинкернӗ пулӑҫ 
вӑлта ҫиппи карӑнасса 
сыхланӑ пек, сӑнаттӑм эпӗ 
куҫсен хӑрпаххисем сасартӑк 
кӑшт аванса туртӑнасса.

Ҫук, ку вӑл - урӑх ҫулхинеччӗ... 
Ун чух - куҫран кӑна пӑхаттӑм, 
куҫ хӑрпаххисене пӗрре те 
эп сӑнаман. Асӑрхаман.

Ҫапах - хама астутарса 
капамаллаччӗ: ӗлӗк хушӑн 
пӗлеттӗн-ҫке пӗр йӗркене: 
айван ҫура итлемесессӗн, 
е манӑҫса каяс пулсан



ӑна чарма пӗр паллӑ пур, - 
ҫакна мӗскершӗн мантӑн эсӗ, 
ма капамарӑн эс: «Тубо!..»

Мӗскершӗн хӑвӑн вӑй-хална, 
«эп» тенӗ халӑн ҫутине, 
хӑвна - йӑлтах - тӗпрен, шалтан, 
пур тӗлӗкӳ таранчченех - 
эс ҫутҫантапӑк ҫутинче 
таса саспа сӑмах туса 
янратаймарӑн килӗшӳллӗн?..

Анчах п у ҫ л а м ӑ ш ӗ  - ялан 
ҫапла вёл... Тӗлсӗр сисӗм-туйӑм 
хӑй тӗллевне тупса, унран 
сӑнар туса, ҫав сӑнарта 
тӗнчен вӗҫ-хӗрсӗр илемне 
пӗр туйӑмра пӗрлештерсессӗн, - 
ҫак вӑй Пурри, ҫакна тупни, 
ҫакна, пӗр-пӗр пуласлӑхра, 
пиртен илме пултарасси - 
сасартӑк, ҫиҫӗм пек шартса, 
«ҫын» тенӗ тӗнчене хӑватлӑн, 
тӗпрен улӑштарса кӗрет...



Чун ҫеҫ-и, - ун чухне кашни 
сисев тымарё таранччен, 
й ӑ л т кисренет этем... Ун чух, 
тен, - иккӗмӗш ҫуралура - 
пур туйӑм та... Ун чух тёнче, 
ун вӗҫсӗрлӗхӗ, ун ҫути - 
куҫ умӗнчех ҫуралнӑ пек...

Ҫак кисренӳ иртсессӗн ҫеҫ 
кӗтрет ҫути пек ҫывхарать 
чун тӑнӑҫлӑхӗ, - пиллӗ канпӗх; 
чун ҫӳллӗшӗ те палӑрать 
таса ӑс-тӑнӑн тӳпинче; 
ӑс-хакӑл, музыка пулса, 
янранине ун чух туятпӑр...

Вӑл - пирӑн музыка... Анчах 
тӗнче ӑс-тӑнӗн сассипе 
вӑл тӳпери пек калаҫать, 
ҫав вӑхӑтрах вӑл - юнашар, - 
ҫумра, пурхапӑл кӑмӑлта... 
Эпир «пӗртен-пӗр ку» тесе 
чӗрешӗн палӑртнӑ чунра та, 
тӑван ӑсра та сас парать 
ун килӗшӳллӗ янӑравӗ.

1957, августӑн 8 - 15-мӗшӗ 
Ҫӗньял





Йӗплӗ хурлӑхан тӗмӗ
Б.Л. Пастернака

Таҫта пек - ҫакӑ тӗм. «Вӑл - ҫакӑ» 
теме те ҫук пек... Ҫӗр каҫах 
шур садӑн пуш архипелагӗ 
шав сарӑлать пек, - анратсах!

Юрпа ҫав тӗм хушши - пӗр сассӑр, 
пӗр йӗрсӗр, ҫутӑсӑр тӗнче.
Турат мӗлки ҫуралаймасӑр 
тӳрех путать ун ыйхинче.

Унччен ун сӗмӗ ҫуралсаччӗ, 
ҫукран пур пулнӑ пек, кӑртах, - 
юр ҫутипе тӑванлашсаччӗ 
малтан, тен, куҫсене шартсах, -

черчен пӗр кӗрешӳ пуҫланчӗ 
кайран вӗсемшӗн ҫак садра, -



ик енлӗн ирӗлсе ҫухалчӗҫ 
вӗсем пӗр пӗтӗм артакра...

Халь - ҫук мӗлке те, юр ҫути те! - 
Ҫак куҫ курми мӗлке анчах 
сас-чӳсӗр тарӑн ыйӑх витӗр 
ырса чӗтрет пек, - хӗл каҫах...

Ҫак тухату - сасартӑк иртӗ: 
вӑранӗ юр ҫути мартра, 
чуна чун кӗнӗ евӗр, витӗ 
турат мӗлки те сив юра, -

мӗлке вӑййи аса иптерӗ 
е тӗлӗкри сӑрт-ту йӗрне, 
е хут ҫине ача ӳкернӗ 
тӗс-йӗрӗн сапаланчӑкне.

Хапь - тӗлӗк ҫеҫ... Анрав артакӗ... 
Вӑл пирӗн пурнӑҫ ҫумӗнче 
гипнозлӑ музыка пек... - Акӑ, - 
янрать пек кантӑк леш енче...



Янрать - сас-чӳсӗр. Лӑпкӑ. Тарӑн. 
Шикпентерет пек ҫӗрӗпех - 
пӗр-пӗр сӑнав лаборатории 
синкерлӗ сывлӑшӗ пекех...

1958





Юр

Опалубка аякёсем 
мён иртенпе паян шап-шур. 
Ӳкет шур юр, пӗрремӗш юр, 
эрнипелех ӳкмелӗх пур.

Чернилпала исленнӗ пурё 
туска ҫине йёрленё пек, 
йёри-тавра сенкер те шурё - 
цемент юрпа хутшённипе.

Цемент тултарнё вакунсем 
курнаҫҫӗ урёхла паян: 
шур хысаксем пек, сӑнасан... 
Е шур поселок-и куран?

Хура фуфайкӑсем курнаҫҫӗ 
тӗл-тӗлӗпе чӑлтах шап-шур. 
Хавхалатаҫҫӗ, йӑпатаҫҫӗ. 
Хурлантарни те темшӗн пур...



Таҫта кӗрлеҫҫӗ пуйӑссем. 
Мал каймалла инҫе-инҫе. 
Умра - шап-шур, таса тӗнче. 
Ҫут рельоӑсем ҫинҫе-ҫинҫе...

Иркутск - Шупашкар, 
1959



Хӑш чух мӗскершӗн тӗплӗ ҫыраймастпӑр? 
Ҫынсемшӗн ӳстересчӗ кӑмӑла!
Тен, тантӑшсем, шухӑшласах каймастпӑр? 
Хавхалану та ҫук ҫавна пула.

Поэзи вӑл - кун-ҫул та ӗмӗр ӗҫӗ, 
ҫӑмӑлттайсем ҫуйхашмалли ҫурт мар. 
Ҫӗр-шыв вӑйне ун вӑйӗпе виҫеҫҫӗ, 
епле, туссем, ҫакна эпир манар?

Ӗмӗрпеле пӗр тан пулас тесессӗн 
ялан тан пул эс ӗҫ этемӗпе, 
ун шанчӑкӗн вӑйне ӑнкарӑн эсӗ 
чи сисӗмлӗ поэзи чунӗпе.

Тен, ҫакӑншӑн ҫеҫ кирлӗ пулӗ эпӗр.
Ҫак шухӑшсем йӗркеленсе ҫитсен 
ӗҫ халӑхӗн йышне эпир кӗретпӗр 
чуна ҫирӗплетсе, тен, ҫӗнӗрен.

1959





Шӑпчӑк вӗтлӗхре

Хыпа-хыпа ҫунать. Кӑчӑртатса илет.
Сӳнвт. Вара каллех - кӗпер, йӗпе тӗмсем. 
Турат ҫеҫ чӳхенет, хӑй мӗлкине кӗтет. 
Сасартӑк инҫетре - каллех йӗрсем, хӗмсем.

Сасне шырать. Тӑхтать. Тупать те - антӑхать. 
Шур пӗлӗт йӗрӗ пек, таҫта темскер ӳсет, 
йӑр-яр ҫавӑрӑнать, вӗрин кӑлтӑртатать, 
сасартӑк тайӑпать, ӗшне тӗпне тивет.

Эп. Уйӑх. Шӑпчӑк. Халь эпир ҫеҫ тӗнчере.
Ҫак виҫ кӗтеслӗхре вӑл пӗр-пӗччен асать, 
хыпа-хыпа ҫунать, кӗрлвт те ӳхӗрет, 
сӳнвт те - уйӑхпа мана ҫеҫ хӑварать.

1959





Кӗрхи пахча

Ах, ҫӗрулми аври!
Вӑл шаннӑ, таткаланнӑ, 
тӗл-тӗл - тӑпра хури, 
тӗл-тӗл - типсе саралнӑ.

Сар ҫулҫӑ ҫулӗсем 
ун ҫийӗпе иртетчӗҫ, - 
ӗнер анчах вӗсем 
сив ҫил ҫинче чӗтретчӗҫ, -

тӑм ӳкрӗ те ирпе, 
ҫулсем-йӗрсем арпашрӗҫ, 
халь, ҫӗмрӗк кӗпер пек, 
тип авӑрсем пӑтрашрӗҫ.

Юри тухса пӑхар: 
йӑран халь - шурӑ тӗрӗ. 
Пахча та - пахча мар, 
вал, калӑн, - Троя йӗрӗ.

1965





*  *  *

н.ч.
Ҫапла, пӑхасса та эс ҫӳллӗ пӑхатӑн, 
ҫапла, пӑхнӑ май эс пуҫна каҫӑртатӑн, - 
мӗне-ши ҫапла ӑсунта тинкерен?
Тен, чун ҫӳллӗшне эс ҫапла палӑртатӑн, 
ӑна ху сисмесӗр мана пӗлтерен.

Ас вӑйӗ - виҫевлӗ, ӑна эп пӗлетӗп, - 
унра перекетлӗ пулма вӗренетӗп; 
ӑшри хумхану палӑрать-и сайра?
Чун ҫӳллӗшӗ ҫеҫ упрансанччӗ теетӗп, - 
ялан, ман тӗрвк пек, пурнать вӑл санра.

1969





Сильвие

Ах, Сильви*, эс ман аса 
Ма ку териех кӗретӗн?
Е «Ҫилпи» пек янраса 
Нарспие ас илтеретён?

Е хирсен хӳтти сана 
Пирти пек таса упранӑ? 
Е аваллёх сан сённа 
Тӑванла сар ҫутӑ панӑ?

Валуа ялёсенче 
Пулнё-и яш чунён сёйё 
Хир тулли кёвак-чечек, 
Куҫ тулли хаваслё вёйё?

Е чёваш хёр ачисен 
Именӳллӗ ыр илемё 
Санённи пек чёререн 
Ҫуталса тёрать теем-и?

* Франци ҫыравҫин Жерар де Нервалён 
(1808 - 1855) «Сильви» ятлӑ повеҫӗнчи 
хресчен хӗрӗ.



Хӑмӑл чикнӗ сан уру 
Вӗсенни пек кушӑрханӑ... 
Франци хирӗнчи юрру 
Илтӗнет мана, тӑванӑм.

Пирӗнни пекрех - сӑвви: 
«Сапӑр кӑмӑл - хӗр туприйӗ...» 
Ах, ытарайми Сильви,
Франци халӑхӗн Нарспийӗ!

1975



Шурӑ хутӑн шӑплӑхӗ
Г. Юмарта

Йыш шавӗнче, куҫ умӗнче 
хунать хӑш-пӗр Сӑмах... 
ӗҫ хӗрнӗ чух ман ӗҫ ҫинчен 
тӑванӑм, ан ыйтах.

Сӑмахӑм манӑн - шӑплӑхра, 
ӑна кӗтен, кӗтен...
Вӑл - тимлӗ кайӑк пек унра, 
хӑнӑхтаран - майпен.

Екки ҫапла-ҫке: тахҫантан 
вӗреннӗ вӑл ҫакна.
Манас тесессӗн те кайран 
манаймӗҫ, тен, ӑна...

Эппин, шур хут шӑплӑхӗнче 
кӑшт пултӑр-ха кӑчух; 
кайран, вӗҫевӗн вӑййинче, 
тен, хам - курас та ҫук.

1975





*  * *

Ай хӗвел анать!.. 
Хӗрлӗ тӗспелв 
Хӗрелсе-тулса, 
Сӑн-пичӗпеле 
Чӗррӗн туйӑнса 
Ай хӗвел анать!

Темшӗн ман аннен 
Хресченле сӑнне 
Кӑшт систернӗ пек, 
Ун вӑтанӑвне 
Асилтернӗ пек,
Вӑл ялтрать ҫемҫен!

Ай хӗвел анать 
Лӑпкӑ ӑшшипе 
Асӑма чӗртсе!.. 
...Пӗтӗм чунӗпе 
Ачине чӗнсе 
Ай аннем кулать!..

1975





Сад

Тен, кӑшт сӑвӑ евӗр 
Ҫакӑ пӗчӗк сад:
Сас папли-ҫулҫийӗ 
Хутшӑнсах пырать;

Туратсен чӗтревӗ - 
Леш, - строфа пекки. 
Пӑнчине ав лартрӗ 
Ҫӗмӗрт салаки.

Ак кун иртрӗ... Халь те 
Асӑмрах янрать 
Лӑпкӑ сӑвӑ евӗр 
Ҫав сас-чӳсӗр сад.

1975

71





Хӗллӗхи каҫ
Борис Пастернакран

Кӗрлетчӗ сӗм-хура тӗнче,
Шур юр шӑлатчӗ,
Ҫурта ҫунатчӗ сак ҫинче,
Ҫурта ҫунатчӗ.

Вут тӗлӗнче вӗркӗшекен 
Ӳпре пек тачӑ,
Кантӑкалла картишӗнчен 
Юр туртӑнатчӗ.

Йӗр-йӗр пӑрланнӑ кӗленче 
Хура курнатчӗ.
Ҫурта ҫунатчӗ сак ҫинче,
Ҫурта ҫунатчӗ.

Пушмак ӳкетчӗ урайне,
Кӑшт сас паратчӗ,
Вӗри тумлам кӗпе ҫине 
Ҫурта гумлатчӗ.



Элчел мелке пек чётресе 
Пире курнатчё:
Ал-урана пёрлештерсе 
Ик чун анратчё.

Кёрлетчё сём-хура тёнче, 
Тӑман шёлатчё,
Ҫурта ҫунатчӗ сак ҫинче, 
Ҫурта ҫунатчӗ.

Ҫурта ҫути чӳхеннӗ май 
Мӗлке куҫатчӗ.
Ӳтре юн хӗрнине туйма 
Асаплӑ марччӗ.

Вӗҫ-хӗрсӗр нарс уйӑхӗнче 
Тӑман шӑлатчӗ.
Ҫурта ҫунатчӗ сак ҫинче, 
Ҫурта ҫунатчӗ.

1975



Тӳррӗн

Эп ҫакна каласшӑн 
Асӑм ҫирӗп чух:
Кашни халӑх - аслӑ, 
«Пӗчӗк халӑх» - ҫук. 
«Ахаль ҫын» тени те 
Ҫук, ман шутӑмпа:
Ҫын - тӗнче пек пысӑк 
Чӑн-чӑн «масштабпа». 
«Шӑвать» ҫеҫ-и пурнӑҫ, 
Пултӑр - кӑшт - вӗҫев!.. 
Халь таҫта та кирлӗ 
Ҫакӑн пек виҫе.





Шӑплӑх
Вероникӑна

Лӑпкӑ-ха эс, Ҫӗрӗм, 
кун хуллен шӑвать.
Манӑн пӗчӗк хӗрӗм 
флейта пек юрлать.

Уншӑн - пур оркестрӑм: 
шӑплӑх вӑп теем.
(Ҫав кӗвве илтместӗм 
яшлӑх иртнӗҫем).

Флейта янӑруҫӑн 
шӑплӑх ун тавра 
ҫуттӑн, лӑпкӑн, уҫҫӑн 
ҫаврӑнать уйра, -

кӑшт - ача пек тем-и 
эп ӑна савса: 
айӑпсӑр илемӗ 
унни пек - таса!



Перома пӑрахрӑм, 
хӗрӗм - ыйхӑра. 
Шӑплӑх, сассӑр ахрӑм, 
халь канать - унра.



Кӗске халал
Аспӑ ывӑлӑма Энтрие

Тен, кӑшт ҫакна асра тытар 
(Ыр шухӑш вӑл - тем чул):
Юратасса кӗтекен мар,
Юратакан эс пул.

Тата - ӑсра такӑрлатар 
Кӑшт - ҫакӑн евӗр «ҫул»:
Ӳпкелемешкӗн - йывӑр мар,
Каҫаракан эс пул.

«Илесчӗ ҫеҫ» текен - эс мар.
Эппин, ҫаплах эс юл:
Ялан - параканни пулар!
Илекенни - тем чул...





* * *

мл.
Роза ҫеҫкисем 
хуралма пуҫланӑн, 
пирӗн шур юрсем 
тел-тел хӑмӑрланнӑ;

роза ҫеҫкисем 
ҫилпеле саланнӑн, 
пирӗн шур юроем 
ав тӗл-тӗл ҫухалнӑ;

роза ҫеҫкисем 
чун асне пытаннӑн, 
пирӗн шур юрсем, 
тӗлӗкре упранӑр, -

роза ҫеҫкисем...

1975

О-

й)





Инкек

Вёл,
вырӑсларах каласан, пултарать 
алӑ хума та 
халь хӑй ҫине.

Шырать
ҫӗрӗ-ҫӗрӗпе
хӑйӗнче темле «пӑнчӑ»
(шӑпах, тен, лешӗ:
«идея
фикс»):
темӗн ӑнланасла - 
ҫӑлӑнмашкӑн - 
халех;

пур
унра - ҫавӑ «пӑнчӑ»,
тен, ансатран ансатрах-тӑр,
анчах



епле ҫавӑ «темӗнлӗхе» 
тавҫӑрса илмелле?

«...Эп
аннене шаннӑ пек ӑна шаннӑ, 
мана вара ҫав вӑхӑтра 
мӗн кӗтнӗ?
Ултав.

Епле-ха
пулма пултарать 
ҫавӑн пек?
Пурнӑҫ
арканчӗ
темиҫе самантра...»
Ҫыру.
Ан вӗҫлетӗрччӗ ҫеҫ 
ирччен.

Тен,
сӗтелӗ ҫинче 
хӗвел пайӑркине 
(шанатӑп эп) асӑрхӗ... -



ну.
ӑнсӑртран.

«Пӑнчӑ» («проблема-и» твйӗпӗр),
«нимех те марскер»,
ансатскер,
тен,
ҫёмӗрёлӗ,
«уҫӑлӗ»,
Аслӑлӑхӑн алӑкӗ пек:

тен,
ҫынни,
улталаканӗ 
ҫав териех
тивӗҫсӗрех те, ытла ирсӗрех те-и мар-тӑр
(никам курманла),
тен,
айӑпӗ те - ҫакӑ ҫеҫ:
«турӑ» мар,
вилӗмсӗр мар... «Ҫветтуй» мар.
Шӑпах ӗнтӗ - «вилӗмлӗ»:
«ҫитменлӗхӗ»,



кӑптӑклӑхӗ
пӑсать-тӗр - ҫӗртет-тӗр хӑйнех (ҫыннине), - 
калӑпӑр, пан улми, 
тепӗр пан улмипе ҫапӑнса, 
пӑсӑлмашкӑн пуҫланӑн... Кам 
айӑплӑ?
Хӑш
улми?..

(Пӗр шутласассӑн, 
хӑш чух 
сутакана та 
шел 
ҫеҫ).

Ав хӗвел - 
«ӗмӗрлӗх»,
«вилӗмсӗрлӗх»,
«ултавсӑрлӑх». Нихҫан пӑсӑпми 
«кӑлтӑксӑр-ҫурӑксӑр», 
ҫирӗп 
«улма», -
нихҫан нимӗнле ултавпа уҫайми-пӑсайми



«гигантла»,
улӑпла
ҫутӑ
«тӗш»,
пурнӑҫ тӗшӗ,
варри.

Сутмасть, ултапамасть. 
Парать ӑшшине 
пёр пек. Уямасӑр.
Анчах
хӑҫан та пулин
(хӑҫан? - ӑнкарма та май ҫук)
вӑл сӳнесси те, иккен,
ӑслӑлӑхшӑн паллӑ
(пӗлетпӗр).

Хӗвелӗн те пур - Трагеди.
- Этемӗм.
Пӗлӗшӗм.
(Те эпӗ ку, те - урӑх ҫын). 
Санӑн
этемле ыратуллӑ юратӑвӑн,



сан асапун
«вӗҫсӗрлӗхӗ» темех маррине, - 
вёл
(«органикёллё» тенё пекех) 
хёех,

«кёлтёклё» та вилёмлёскер, 
вӗҫленессе-иртессе 
ёнлан-ха эс, 
йышён
(калам-и ҫаплах), -

Тӗнчемӗрӗн те, - Ҫутҫанталӑкӑн
Пур-
Трагеди.

Кёт.
(Ҫапларах эл калатёп,
«тӳс»,-
теес вырённе).
Кӑшт ҫеҫ, 
халлёхе те пулин, 
хёвна эсё мантён.
Акӑ ҫӗнтертӗн (е ҫӗмӗртӗн) 
пуҫри «пӑнчуна»,



шухӑшлатӑн та ав ӑсунта палӑртатӑн: 
хӗвел ав ӗҫлет. Тӗрмешет.
Пурӑнать.

«Кашникунлӑхри» кунунта 
тӗрмешме те пулин 
эс те пуҫла-ха, иптешӗм.
(Те эпӗ ку, те - урӑх ҫын).
Тӑр.
Тумлан.

«Тӑс» - ӗҫ-пуҫна.

Ытларах та капам:
пул - тӗнчере (ҫемҫерех каласан, -
пурӑн... - хӑть тепӗр кунччен).
Апла-и, 
капла-и, - 
пул.
Ыран.
Кӑшт тӑхта та, - каллех 
пул-
Тата тепӗр срукчен».
Хӗвелӗн те пур - Трагеди.
(Кайран - куҫ курӗ»).

1987



Поэзи ҫул ҫӳревӗсем
Питер Франса

Сӑмах вӑл, тӗнчене тухсан, 
Хӑнасӑр таврӑнмӗ нихҫан, - 
Эп, ҫав шутпа, ӗмӗтленеттӗм: 
Часах Хусанкайпа Верлен 
Пӗр юрӑра, ик чӗлхерен,
Ман ҫӗрӗмре тӗл пулӗҫ теттӗм.

Парижӑн элчисем кӗҫех 
Янратрӗҫ вӗсене пиртех,
Тен, асилет - астӑваканӗ.
Ун чух тӑван Шупашкарта, 
Шӑнкӑртамра та Ҫӗньялта 
Сас пачӗ тейӗн «Гапл Автанӗ».

Хапь акӑ тепӗр ҫул ҫӳрев - 
Орган хоралӗ пек кӗрлев:
Тӑван пуласлӑх, чӗр аваллӑх. 
Каллех ак Ҫеҫпӗл сассинче 
Ҫӗн сасӑ пур пек... Хальхинче



Вӑл - Шеллие пилленӗ халӑх.

Чӑваш енре - Уэльс хӑни;
Вӑл Нарспие чунпа илтни 
Бернсла янӑрасса сунатпӑр;
Вӑл Диккенсӑн асамлӑхне 
Кӗртет пек халь чӑваш уйне, - 
Патӑрьеле ав ҫул тытатпӑр.

«Инҫе ҫинҫе уйра уяр...» 
Тӑванлӑха ҫапла туяр:
Бернспа Митта - пӗрле янраччӑр. 
Эй, аслӑ Атӑл хумӗсем!
Поэзие кӗрсе, вӗсем
Хапь Темзӑна ҫити сас паччӑр.

1989





Мухтав юрри

Пӑлхарсенчен хунанӑ пирӗн халӑх 
Чӑваш ятпа ян кайрӗ тӗнчере.
Пурнать илем, йӗркелӗх, пархатарлӑх 
Ҫӗр пин сӑмахлӑ пирӗн чӗлхере.

Атте-анне ялан асра пурнайтӑр,
Асли ан пултӑр ҫӑкӑр-тӑвартан. 
Аки-сухи пирте алран ан кайтӑр,
Ан уйрӑлтӑр тус-йыш ҫертен-шывран.

Ваттисем пек пӗрла пурнар-и ӗмӗр, 
Пирте этем ют пулмӗ этеме.
Эпир пилленӗ ҫамрӑк ӑрусемӗр - 
Пӗр кил, пӗр туртӑм, пӗр хастар ниме.

Пӗтми тирпейлӗх, тӗплӗх, аптраманлӑх 
Чӑваш ене кӳрсе тӑрать илем.
Йыша упратӑр иксӗлми тӑванпӑх,
Пӗр кӗреке пек пулччӑр чӑвашсем.

1991

